
ФИЗИКА-МАТЕМАТИКА ҒЫЛЫМДАРЫНЫҢ 

ШЕРАЛЫ ШАПАТАЙҰЛЫ ИБРАЕВТЫҢ ӨМІРІ МЕН 

ҚЫЗМЕТІНІҢ НЕГІЗГІ КЕЗЕҢДЕРІ 

 

Ибраев Шералы Шапатайұлы 1965 жылдың 13 

маусымында Қызылорда облысы, Шиелі ауданында 

дүниеге келді. 

1982 жылы Шиелі ауданы Қазақстанның 30 жылдығы 
совхозындағы Абай атындағы №50 орта мектепті бітірді. 

1982 жылы Н.В. Гоголь атындағы Қызылорда 

педагогика институтының физика-математика 

факультетіне оқуға түсіп, 1989 жылы физика-математика 

мұғалімі біліктілігі бойынша бітірді. 

1989-1990 жылдары Шиелі ауданындағы №133 

Жансейіт орталау мектебінде физика және математика 

пәндерінің мұғалімі қызметін атқарды. 

1990-1996 жылдары Қорқыт ата атындағы Қызылорда 

мемлекеттік университетінің «Физика және физиканы оқыту 

әдістемесі», «Математика және математиканы оқыту 

әдістемесі» кафедраларында оқытушы, аға оқытушы 

қызметтерін атқарды.  

1996-1999 жылдары Қазақстан Республикасы Ғылым 

министрлігі-Ғылым академиясы Теориялық және қолданбалы 

математика институтының аспирантурасында оқыды. 

1999 - 2018 жылдары  «Болашақ» университетінде аға 

оқытушы, кафедра меңгерушісі, декан, оқу-ғылыми істер 

жөніндегі проректор және ректордың міндетін атқарушы 

қызметтерінде жұмыс жасады. 

2001 жылы Әль-Фараби атындағы Қазақ Ұлттық 

университетінде 01.01.06-«Математикалық логика, алгебра 

және сандар теориясы» мамандығы бойынша физика-

математика ғылымдарының докторы А.С. Жұмаділдаевтың 

жетекшілігімен «Классикалық модуляр Ли алгебраларының 

жіктелмейтін кеңеюлері мен когомологиялары» 

тақырыбында физика-математика ғылымдарының кандидаты 

дәрежесін алу бойынша диссертацияны қорғады. 

2018 жылдан бүгінгі күнге дейін Қорқыт Ата атындағы 



Қызылорда мемлекеттік университетінің «Физика және 

математика» кафедрасының қауымдастырылған профессоры 

қызметінде. 

1999-2002 жылдары «Defining relations of  classical Lie 

algebras» тақырыбындағы Швед Корольдік ғылым 

академиясының гранты бойынша зерттеулер жүргізіп, 

Стокгольм университетінің Математика институтында, 

Миттаг-Леффлер институтында ғылыми іс-сапарларда 

болды. Осы кездері модуляр классикалық Ли 

алгебраларының анықтаушы қатыстарын, рангі 2-ге тең жәй 

классикалық Ли алгебраларының жіктелмейтін 

кеңейімдерінің толық сиптаттмасын алды. Нәтижелері осы 

салада танымал «Homology, Homotopy and Applications» 

ғылыми журналында жарық көрді. 

2000-2003 жылдары INTAS гранты бойынша «Linear 

algebraic groups and Related Linear and Homological structures» 

тақырыбында орындаушы ретінде зерттеулер жүргізді. 
2009 жылдан бастап осы кезге дейін ҚР Білім және ғылым 

министрлігінің Ғылым комитеті гранттық қаржыландыратын  

- 1.6.2-771 ФИ «Ассоциативті емес алгебралардың тепе-

теңдіктері»,  2009-2011жж, 

- №1-н3-3(158) «Математикалық логика мен алгебраның 

алгебралық және құрылымдық мәселелері» (Ф-0306 

бағдарламасы, 2012-2014жж),  

- «Ли алгебралары және олардың жалпылаулары: 

кодтар, схемалар, когомологиялар» (055-«Ғылыми 

және/немесе ғылыми-техникалық қызметтер» бағдарламасы, 

2015-2017жж),  

- «Ассоциативті емес алгебралардың құрылымдық және 

когомологиялық проблемалары» (AP05131123 гранты, 2018-

2020жж), 

- «Жұп боялғанға жақын алқалар» (AP08855944 гранты, 

2020-2022жж), 

- «Оң сипаттамалы өрістердегі классикалық Ли 

алгебралары: жәй модульдер мен когомологиялар» 

(AP08855935 гранты, 2020-2022жж), 

- «Лиге жақын ассоциативті емес алгебралар: 

когомологиялар мен кодтар» (AP09259551 гранты, 2021-



2023жж), 

 - «Комбинаторлық K-теориясының қолданыстары» 

(AP14869221 гранты, 2022-2024жж) тақырыптарындағы 
ғылыми және (немесе) ғылыми-техниклық жобаларына 

орындаушы және ғылыми жетекші ретінде қатысып келеді. 

Шетелдік жоғары импакт-факторлы және 

Қазақстанның ғылыми басылымдарында 58 мақала, 

халықаралық және республикалық конференциялардың 29 

материалы мен тезисі, 5 оқу құралы және 2 әдістемелік 

нұсқаулардың авторы. 

